
GOUVÈNÈ CUOMO ANONSE YON ETAP ENPÓTAN "FINISMAN" NAN INIVÈSITE 

MEDSIN BUFFALO JACOBS SCHOOL 
 

Yo te rive atenn gwo etap enpòtan nan konstriksyon uit etaj Inivèsite a, 628,000 
pye kare kanpis medikal  

 
Pwojè ekspansyon an make pi gwo bilding Edikasyon Medikal ki aktyèlman an 

konstriksyon nan peyi a 
 

Etablisman modèn nan prevwa pou l fini nan 2017; Nouvo Kanpis la ap kenbe plis 
pase 2,000 etidyan, Pwofesè ak pèsonèl nan sant anba lavil Buffalo  

 
Gouvènè Andrew M. Cuomo jodia te selebre yon etap enpòtan “Seremoni Finisman” 
nan Lekòl Medisn Jacobs Buffalo ak Syans Biomedikal Inivèsite a. Gouvènè a te siyen 
yon poutr asye ke yo te soulve epi mete sou tèt etablisman uit etaj 628,000-pye kare a 
ki prevwa pou l fini nan 2017. Pwojè a make pi gwo bilding edikasyon medikal nan kalite 
sa ki aktyèlman an konstriksyon nan peyi a. Lè li fini, nouvo kanpis medikal la ap kenbe 
plis pase 2,000 etidyan, Pwofesè ak pèsonèl nan sant anba lavil Buffalo  
 
“Nouvo kanpis medikal sa ap plis simante posizyon Inivèsite nan Buffalo kòm yon lidè 
nasyonal nan livrezon bon jan kalite swen sante a bon mache,” Gouvènè Cuomo te 
deklare. “Lè nou mete etablisman modèn sa nan anba lavil la, nap kontinye transfòme 
vil sa an yon sant dinamik kap pwospere pou medsin, rechèch ak teknoloji 21yèm syèk 
la. Pwojè sa ap ranfòse ekonomi Lwès New York pandan lap pi byen konekte plizyè 
milye etidyan ak pwofesè avèk opòtinite rechèch mondyal ak devlopman pou ane kap 
vini yo.”  
 
Satish K. Tripathi, Prezidan University nan Buffalo te deklare: “Mete poto final la 
anplas pou nouvo siyal bilding lekòl medsin nan achèvman reyisi faz konstriksyon 
annasye de sa ki se yon pwojè ekstraòdinè pou Jacobs School of Medicine ak Syans 
Biomedical, inivèsite ak vil Buffalo. Nou te kòmanse anvanse nan direksyon jou sa nan 
desanm 2011 lè Gouvènè Cuomo ak Chanselye Zimpher te apwouve NYSUNY 2020. 
Vizyon ke nou te pataje nan peryòd la pou pote Jacobs School of Medicine ak Syans 
Biomedikal anba lavil la pou fè patenarya avèk lopital ansanm avèk etablisman rechèch 
yo nan Kanpis Medikal Buffalo Niagara chak jou vini yon reyalite.” 
 
Michael Cain, MD, vis-prezidan pou syans sante ak dwayen lekòl lamedsin Jacobs 
School ak Syans Biomedikal, te deklare: “Nou pa tap janm atenn etap enpòtan sa si 
se pat patisipasyon antouzyas yon laj varyete entèvenan ki gen kolaborasyon yo sou 
siyal sa ki make yon tounan konsiderab nan rejyon an. Nap bati yon referans fizik ak 
senbolik sou Kanpis Medikal Buffalo Niagara, etabli premye sant medikal akademik 

konplè rejyon an, transfòme Buffalo an yon destinasyon pou pi bon rechèch medikal, 
edikasyon ak swen pasyan.” 
 
Ou ka wè kontrandi etablisman anla.  
 
Kanpis medikal anba lavil la prevwa pou l jenere alafwa benefis ekonomik ak alontèm 
imedyat nan vil Buffalo. Depi li fini, Jacobs School of Medicine ak Syans Biomedikal ap 
kenbe 2,000 pwofesè UB, pèsonèl ak etidyan nan anba lavil Buffalo, ogmante dansite 
popilasyon nan vil la, pandan lap bay opòtinite pou delvopman andetay ak lojman, 
enklibatè, park rechèch ak plis ankò.  
 
Nouvo Bilding lan ap pèmèt UB agrandi gwosè klas lekòl medikal li apati 140 pou rive a 
180 etidyan epi ajoute 100 nouvo doktè syantis nan etablisman UB a, anpil ladan yo 
jwenn travay nan pi gwo enstitisyon medikal nan mond lan.  
 
Avèk konstriksyon annasye a ki fini, nouvo bilding lan ap ajoute byento yon twati 
pèmanan ak plis pase 300 fenèt. Apati ete sa, travayè yo ap enstale pati eksteryè 
bilding lan, enkli strikti eksteryè terra cotta li, sa ke yo te chwazi pou konplete eritaj 
achitekti rich rejyon an. Plan bilding la te fèt pa HOK, yon konsepsyon mondyal, 
achitekti, konpayi jeni ak planifikasyon ke inivèsite a te chwazi pou pwojè a nan 2012.  
 
Jiska dat, preske 300 travayè anplwaye nan sit konstriksyon an chak jou, make pi gwo 
pwojè konstriksyon nan 170-ane istwa inivèsite a. Chif sa prevwa sèlman pou ogmante 
nan mwa kap vini yo kòm yo anboche plis travayè pou fini ekspansyon enteryè bilding 
lan. Estimasyon patisipasyon antrepriz biznis fi ak minorite pou premye faz pwojè a se 
24.7 pousan, ak 20.2 pousan nan dezyèm faz pwojè a. 
 
Jacobs School of Medicine and Biomedical Sciences ap fasilite kolaborasyon avèk 
doktè ak syantis yo nan Sant Rechèch Klinik ak Tranzisyonèl UB, Enstiti Vaskilè 
Kaleida Health-Gates, Enstiti Kansè Roswell Park, Lopital Timoun John R. Oishei, Sant 
Medikal Jeneral Buffalo ak Enstiti Rechèch Medikal Hauptman-Woodward. 
 
Etablisman an ap mete edikasyon medikal siperyè, swen klinik ak rechèch avangadis 
toupre, devlope sant sante akademik konpreyansif Buffalo kap evolye an yon 
anviwonman dinamik anba lavil la. Kanpis medikal la ap pèmèt lekòl la pi byen avanse 
nan sante ak byennèt nan dire lavi a pou moun New York ak mond lan grasa rechèch, 
swen klinik ak edikasyon lidè demen yo nan swen sante ak syans biomedikal.  
 
Nouvo kanpis medikal la nan University Buffalo te posib an pati grasa Jeremy M. 
Jacobs, madam li ansanm avèk fanmi yo ki te bay $30 milyon pou avanse pwojè a nan 
2015. An rekonesans a sèvis fòmidab Jacob ak filantwopi nan inivèsite a, lekòl medikal 
UB ap rele Jacobs School of Medicine and Biomedical Sciences.  
 
Depite Brian Higgins te deklare: “Kanpis Medikal Buffalo Niagara ap kontinye grandi e 
nou kontan paske nou wè prezans UB la grandi avèk l. Entèkoneksyon ke UB Medical 
School ansanm avèk tout BNMC bay ant rechèch, edikasyon ak swen sante bay travay 
ak devlopman ekonomik pou Lwès New York men tou bay gwo pwomès pou avni 
medsin nan.”  

Senatè Tim Kennedy te deklare: “Kòm Buffalo ap kontinye sibi yon repriz ekonomik, 
patenarya ki te fòme nan pwosesis la se eleman lyezon ki pral plis transfòme avni vil 
nou an. Lè nap selebre seremoni rejwisans Jacobs School of Medicine ak Biomedical 
Science, nap selebre tou opòtinite ki pral ranfòse ant lekòl la ansanm avèk anpil gwo 
lopital ak etablisman rechèch pyonye yo ki lokalize nan koridò medikal la. Mwen 
rekonesan a Inivèsite nan Buffalo paske li te gen vizyon sa, e a Gouvènè Cuomo ak Eta 
New York paske yo te ede pou fè li vini yon reyalite.” 
 
Manm asanble Sean Ryan te deklare: “Konpliman pou otirite yo nan Inivèsite Buffalo 
nan okazyon memorab sa a. Nouvo lekòl medikal UB a ap yon gwo atou pou Vil Buffalo 
ak tout rejyon nou an. Remèsiman mwen ale jwenn plizyè santèn travayè konstriksyon 
ki te travay di pou fè jou sa posib.”  
 
Manm Asanble Crystal Peoples-Stokes te deklare: "Poto final la sèvi kòm yon 
metafò pou kwasans rapid kontinyèl koridò medikal la ak kowòdinasyon sèvis yo. 
Jacobs School of Medicine ak Syans Biomedikal nan Inivèsite Buffalo ap pote 2,000 
pwofesè UB, anplwaye ak etidyan nan anba lavil Buffalo. Lekòl Medikal $375 milyon an 
mete aksan sou envestisman kontinyèl sektè prive ak piblik nan koridò medikal la. 
Mwen aplodi Gouvènè Cuomo, Prezidan Tripathi, ak Dwayen Cain paske yo fè jodia vini 
yon reyalite.”  
 
Majistra Byron Brown te deklare: “Seremoni finisman jodia nan Jacobs School of 
Medicine ak Bilding Syans Biomedikal se yon etap enpòtan ekstraòdinè. Nan sèlman 
dezan, pwojè konstriksyon $375 milyon an te antre nan dènye faz la. Prezans kap 
ogmante nan University Buffalo nan anba lavil Buffalo ap pote yon nouvo fòs nan 
Kanpis Medikal Buffalo Niagara kòm yon sant ansèyman, kwasans ekonomik ak yon 
nouvo opòtinite pou tout rezidan yo nan vil la. Mwen konplimante Gouvènè Andrew 
Cuomo ak Prezidan UB Satish Tripathi sou reyalizasyon jodia epi paske yap ede nou 
kontinye elan pozitif lan kap rive kounye a nan Buffalo pandan nap kontinye revitalize 
tout katye nou yo epi amelyore pi plis lavi tout rezidan nou yo.” 
 
Egzekitif Konte Erie Mark Poloncarz te deklare: "Transfòmasyon Konte Erie an yon 
sant syans sante ak medikal onivo nasyonal kontinye ap devlope kòm nouvo Jacobs 
School of Medicine ak Rechèch Biomedical ap vini yon reyalite. Se te yon wout long 
apati tablo desen an pou rive nan mete poto final la sou pwojè transfòmasyon sa a, men 
efè transfòmasyon nouvo etablisman sa ap gen sou travay nou, Konte ak Vil nou an, e 
repitasyon nou ap dire lontan. Mwen remèsye Gouvènè Cuomo, Lekòl Medikal UB, 
ansanm avèk tout patnè yo ki te patisipe pou vizyon yo nan fè sa posib."  

